
ABSTRAK 
Masalah komunikasi antara suami isteri memberi kesan terhadap keestiman kedua pasangan, sehingga 

akhirnya merenggangkan hubungan dan mengakibatkan penceraian. Oleh itu, kajian ini dijalankan 

untuk mengkaji kesan corak dan jenis komunikasi terhadap keestiman suami isteri. Responden yang 

terlibat adalah (286) orang penjawat awam di empat (4) buah kawasan Pihak Berkuasa Tempatan (PBT) 

Majlis Bandaraya daerah Johor Bahru yang beragama Islam. Konstruk-konstruk yang terlibat adalah 

Corak Komunikasi, Jenis Komunikasi, Corak Keestiman, dan Jenis Keestiman. Analisis lanjutan 

membezakan faktor yang paling menyumbang (dominan) kepada Keestiman.  Ujian dinilai berdasarkan 

Pekali Standard, β (Standardized Coefficients, β). Dapatan menunjukkan konstruk Corak Komunikasi 

Suami Isteri memberi sumbangan besar yang signifikan kepada Keestiman (β=0.144, p=<0.016).  

Kajian juga mendapati bahawa Jenis Komunikasi Suami Isteri dengan Keestiman adalah tidak 

signifikan (p>0.05). Dapatan ini menjelaskan bahawa corak komunikasi dapat memberi kesan terhadap 

keestiman suami isteri. Kajian ini memberi panduan terhadap pasangan yang mendirikan rumah tangga 

secara empirikal, terutamanya elemen-elemen komunikasi berkesan dan keestiman antara pasangan. 

 

Kata Kunci: corak komunikasi, jenis komunikasi, keestiman suami isteri. 

 

ABSTRACT 
Communication problems between husband and wife affect both spouses' esteem, strained relationships, 

and divorce. Therefore, this study was conducted to examine the effects of communication patterns and 

types on spouses' esteem. The respondents involved are (286) Muslim civil servants in four (4) areas of 

Local Authorities (PBT) Johor Bahru City Council. The constructs involved are Communication 

Pattern, Communication Type, Esteem Pattern, and Esteem Type. The further analysis distinguishes the 

most contributing (dominant) factor husband and wife esteemed. The test is evaluated based on 

Standardized Coefficients, β. The finding shows that Spouses' Communication Pattern construct has 

contributed to the significant Integrity (β=0.144, p=<0.016). The study also shows that Spouses' 

Communication Type and Esteem relationship was insignificant (p>0.05). These findings indicate that 

communication patterns, excluding the communication types, significantly contribute to husband and 

wife esteem. This study can be a guidance to married couples empirically, especially on the elements 

of effective communication and the feeling of esteem and respect between spouses. 

 

Keywords: communication pattern, communication type, spouses’ reverence. 

1. PENGENALAN 
 

Kehidupan di dunia memerlukan hubungan saling bantu-membantu antara suami dan isteri. 

Kesempurnaan dan keseimbangan akan dicapai apabila masing-masing bertanggungjawab melayari 

bahtera kehidupan bersama. Wanita dijadikan Allah SWT sebagai penenang suami (Surah al-Nisa’, 

4:34 dan Al-Rum, 30:21). Suami dan isteri yang bergaul mesra dan hormat menghormati antara satu 

sama lain seumpama membina sendi negara. Pergaulan seperti ini menghasilkan keluarga yang harmoni 

dan zuriat yang berakhlak mulia. Oleh itu, suami dan isteri semestinya berfikir panjang bagaimana 

mereka harus bertoleransi menghidupkan persefahaman di antara mereka (Hamka, 1976). 

Objektif Kajian (2), (3) dibentangkan dan dibincangkan seperti berikut: 

 

(2) Mengenalpasti Corak Komunikasi dan Jneis Komunikasi Suami isteri dalam kalangan Suami 

isteri di pejanat Pihak Berkuasa Tempatan (PBT)  Majlis Bandaraya Johor Bahru. 

 

(3) Mengenalpasti Tahap Keestiman suami isteri dalam kalangan suami isteri di jabatan Pihak 

Berkuasa Tempatan (PBT) Majlis Bandaraya Johor Bahru 

 

Suami isteri perlu menggerakkan fungsi komunikasi dua hala di antara mereka untuk menghindar 

keruntuhan sistem komunikasi dan ketidaksampaian maklumat sehingga mengakibatkan 

ketidaksefahaman. Antara sebab perhubungan institusi pasangan tidak lagi mempunyai jiwa dan 

semangat kehidupan bersama adalah disebabkan oleh persepsi yang wujud akibat salah faham hasil 

daripada komunikasi yang kurang berkesan. Hingga akhirnya, syak wasangka timbul walaupun 

terhadap kesalahan yang kecil sehinggakan keseluruhan personaliti yang baik selama ini, dilihatt buruk 

(Devis, 1999). 

 

Perkahwinan memerlukan persetujuan suami isteri yang masing-masing mempunyai kepuasan yang 

tidak berbelah-bagi. Antara perbuatan-perbuatan yang dapat meningkatkan komunikasi yang baik 

antara seuami isteri adalah seperti berjenaka dalam bualan dan bergurau senda dalam keintiman. 

Mencintai seseorang yang akhirnya menjadi pasangan hidup meningkatkan harga diri dan keseronokan 

kendiri. Mohd Hatta (2001) menegaskan bahawa suami isteri perlu mempunyai sifat bersimpati, 

berempati, berlapang dada dan rendah diri agar dapat mengelakkan sifat-sifat negatif seperti beban 

emosi, desakan psikologi dan stres pemikiran. 

 

Komunikasi suami isteri yang baik juga dituntut dalam Islam. Islam menitikberatkan komunikasi 

dua hala kerana ianya bukan sahaja dapat merapatkan hubungan, malah dapat memperbaiki hubungan 

yang renggang. Ekman et al. (2015) menyatakan bahawa untuk berkomunikasi dengan baik, pasangan 

perlu memandang satu sama lain secara berhadapan dan mata perlu tepat ke arah pasangan. Bahasa 

badan yang tepat dalam menyampaikan mesej yang tepat kepada pasangan (Bacon, 2000). Komunikasi 

dua hala seperti yang dinyatakan oleh Hamka (1976) memberi ruang kepada suami isteri untuk bersuara 

dan menjamin keadilan bagi kedua-dua pihak.  

 

Corak komunikasi suami isteri yang bermasalah menunjukkan kegagalan pasangan berkomunikasi 

dengan baik. Malah, ianya juga meninjukkan jenis komunikasi yang diamalkan oleh pasangan tersebut. 

Menurut Mohd Nasir (2006), halangan kepada komunikasi yang berkesan antara suami isteri bersifat 

sementara dan kerap, dan contoh penggunaannya dapat dilihat dalam perkataan yang kurang difahami 

oleh pasangan seperti penggunaan akronim apabila menghantar pesanan ringkas.  Penggunaan loghat 

juga merupakan salah satu daripadanya. Contohnya, jika pasangan bukan merupakan orang Johor, 

penggunaan perkataan seperti bera, mengeteh, menggaruk, dan endut akan menimbulkan salah faham.  

 

Kepentingan berkomunikasi kepada pasangan juga disarankan oleh al-Quran dan Sunnah. Malah, 

balasan yang berat seperti mendapat laknat Allah SWT dan disempitkan rezeki  dijatuhkan ke atas suami 

isteri yang tidak berkomunikasi seperti yang disarankan dalam Islam.   

“Mana-mana suami isteri yang berkomunikasi tidak berpandukan kepada Sunnah & al-Quran, 

akan mendapat laknat Allah dan rezekinya disempitkan, atau dibiarkan sahaja mereka melampaui 

batas akan tetapi akan diseksa di akhirat kelak kerana keingkaran dan kesombongan mereka kepada 

Allah.”  

(Hamka, 1976)  

 

Penghujung hujah ini, pengkaji berpendapat objektif (2) dan (3) tercapai sudah. 

 

2. CORAK DAN JENIS KOMUNIKASI SUAMI ISTERI 
 

Komunikasi Suami dan Isteri mestilah  mantap dan menghormati antara satu sama lain. Beberapa 

kajian menyarankan perhubungan Corak ataupun Jenis Komunikasi dilihat sebagai satu proses 

membentuk pasangan bahagia dengan Corak merangkumi empat sifat utama iaitu: Dinamik, berterusan, 

tak boleh undur, dan kompleks. Sementara Jenis komunikasi pula terbahagi kepada enam (6). Faktor 

utama ialah Interpersonal, Intrapersonal, Komunikasi kelompok kecil, Komunikasi massa, Komunikasi 

keluarga / Perhubungan awam, dan Komunikasi dalaman organisasi. 

 

Bagaimanapun, ia tidak menjelaskan bagaimana perlakuan suami isteri itu dapat di atasi jika mereka 

curang, cinta monyet, kahwin berlainan agama, tiada ketaatan komunikasi jika berkomunikasi sehala 

sahaja, melainkan panduan berdasarkan Al Quran.  Hamka (1976) menyuruh membaca Al Quran, di 

mana  di dalam bukunya Pasangan Intim, memberi amaran supaya pasangan Suami Isteri wajib 

mematuhi cara  Jenis komunikasi,  antara lain  contohnya, dalam surah seperti Surah Saad, Al Israk,Al 

A’raf , selalu berpandu kepada Al Quran dan  baca hadis RasulAllah, supaya rezeki dan keberkatan 

Allah sentiasa melimpah kepada pasangan  yang inginkan kebahagiaan. Hamka menegaskan lagi, 

pasangan dilahirkan dalam kejadian manusia, dua orang manusia, seorang lelaki dan seorang 

perempuan. Mereka hidup setelah dijab kabul debgan ikatan nikah kahwin. Ia sebagai fitrah daripada 

Allah supaya mereka tidak hidup berseorangan, beroleh ketenangan dan berkonsi kegembiraan . 

 

Oleh yang demikian objektif seterusnya ialah: 

 

(3) Mengenalpasti Tahap Keestiman suami isteri dalam kalangan suami isteri di jabatan Pihak Berkuasa 

Tempatan (PBT) Majlis Bandaraya Johor Bahru. Bermula dengan Pembentukan konsep 

komunikasi. Keestiman dibincangkan meluas secara ilmiah, dengan rujukan buku-buku dari 

penulis-penulis Timur dan Barat dan juga pengarang tempatan. Hubungkait kemesraan suami isteri 

difokus secara terperinci dan dihalusi satu persatu. Akhirnya satu rujukan untuk suami isteri 

mahupun penulis-penulis peringkat lanjutan dapat menyelami lubuk hati ikatan perkahwinan suami 

isteri supaya kekal hingga ke anak cucu. 

 

Surah Al Quran Al Rum : 30:21 

 

“ Sebahagian daripada tanda Kekuasaan dab kebesaran  Allah SWT dia menjadikan untuk mu 

jodoh (Suami/Isteri) daripada jenis mu sendiri, agar kamu memperolehi sakinah 

(Ketenangan/Kegembiraan) padanya dan kemudian Dia mencipta antara kamu berdua cinta berahi 

dan kasih sayang. Sesungguhnya itu menjadi tanda bagi mereka yang mahu berfikir.” 

 

Rueben (1997) telah memperkenalkan Teori Corak Komunikasi: 

 

“ Healthy types of communication can be established by physical approach , beyond reproach and 

devoid of deceit albeit with sincerity. The strength therein also lies in a two way communication, 

unforced marraige , shanting blind jealousy...”  

(Bannett dan Rivers, 1996).  

Corak hubungan komunikasi, terbahagi kepada beberapa sifat. Menurut Rueben (1996), corak 

komunikasi terdiri daripada fikiran terbuka, komunikasi kuat, dan risiko rendah, seperti berikut: 

 

i) Komunikasi terbuka 

 

Komunikasi terbuka merujuk kepada keadaan suami isteri yang berlapang dada, mempunyai fikiran 

positif dan berserah diri kepada keperluan masing-masing. Ia juga bermaksud menerima keadaan 

pasangan seadanya dan mencapai persefahaman apabila membuat keputusan, walau pun terpaksa 

mengorbankan kepentingan sendiri. Dari persepktif Islam, komunikasi terbuka ini merujuk kepada sifat 

akur kepada takdir, asalkan tidak bercanggah dengan prinsip agama.  

ii) Komunikasi kuat 

 

Komunikasi kuat (KK) memberi menunjukkan bahawa komunikasi antara suami isteri mestilah jelas 

dan jujur. Komunikasi dilihat kuat kerana apa saja yang ditutur antara kedua pasangan mendapat 

kepercayaan satu sama lain. Benar bermaksud keterangan percakapan dilihat terang dan nyata. 

Pasangan boleh melihat air muka antara satu sama lain sama ada percakapan atau tingkah laku pasangan 

mempunyai motif tersembunyi atau ikhlas melafazkan sesuatu berita. 

 

iii) Komunikasi berisiko rendah 

 

Menurut Reuben lagi,  Risiko Rendah (RR)  merujuk kepada keadaan pasangan yang tidak 

mengambil risiko berbohong, menipu, merangcang sesuatu tanpa pengetahuan pasangan dan 

melindungi fakta sebenar. Membohong merupakan satu tindakan berisiko tinggi dan apabila kebenaran 

terbongkar, ianya akan menggugat hubungan suami isteri. Pengkhianatan hanya akan mencemarkan 

kehidupan bahagia suami isteri yang seharusnya dibina atas kejujuran dan dasar kepercayaan.  

  

Bagi membina hubungan suami isteri yang harmoni, pasangan tersebut perlu mengamalkan corak 

komunikasi bersifat terbuka dengan menerima keadaan pasangan seadanya, mengamalkan corak 

komunikasi kuat dengan bersikap jujur apabila berkomunikasi, dan mengamalkan corak komunikasi 

berisiko rendah dengan mengurangkan tindakan yang mengundang risiko tinggi terhadap perkahwinan.  

 

Oleh itu, bagi membentuk corak komunikasi suami isteri seperti yang dinyatakan oleh Reuben 

(1996), pasangan perlu memilih jenis-jenis komunikasi yang dapat membina corak komunikasi tersebut. 

Menurut Bennets dan Rivers (1996), pasangan suami isteri perlu ikhlas dan jujur dalam berkomunikasi. 

Suami isteri perlu berhubung secara berterus terang tanpa berlindung di sebalik kenyataan yang sebenar. 

Keikhlasan dan kejujuran wujud apabila percakapan dan perbuatan pasangan dilakukan hanya kerana 

Tuhan. Love dan Stoney (1998) pula melihat keikhlasan dalam hubungan dengan merujuk kepada sifat 

timbal balik. Komunikasi antara pasangan secara dua hala dilakukan menerusi sikap memahami satu 

sama lain, memberi ruang kepada perkongsian idea, berhujah dengan harmoni disamping penggunaan 

bahasa yang baik dan percakapan yang mesra. Blake (2000) bersetuju bahawa komunikasi dua hala 

memberi pengiktirafan kepada pasangan suami isteri untuk menyuarakan pendapat masing–masing 

tanpa sikap prejudis atau prasangka. Komunikasi dua hala memperlihatkan keterbukaan kedua-dua 

pasangan untuk berkompromi.  

 

Hamka (1976) menegaskan bahawa Islam meletakkan akhlak Islam sebagai dasar kepada hubungan 

suami isteri. Oleh itu, mendalami ilmu agama adalah sangat penting bagi pasangan suami isteri. Haron 

Din (1990) pula menjelaskan bahawa perundangan Islam sepatutnya difahami oleh setiap pasangan 

suami isteri untuk menjaga keharmonian perkahwinan. Kassim Salleh (1999) menegaskan bahawa bab 

nikah kahwin merupakan  kesinambungan pertalian perkahwinan, dan sepertimana yang dilafazkan 

semasa akad nikah di depan kadi, ilmunya hendaklah didalami dengan pasangan. Kejahilan  tentang 

bab nikah kahwin menjurus kepada perselisihan pendapat dan juga menggeruhkan suasana 

keharmonian pasangan suami isteri.  

Corak dan jenis komunikasi suami isteri dapat menghasilkan keestimaan dalam perkahwinan. 

Brommel (1996) menyatakan bahawa keestiman lahir daripada perasaan cinta yang ikhlas terhadap satu 

sama lain dan keterbukaan untuk berkongsi rahsia. Cinta yang ikhlas melambangkan kemesraan 

pasangan yang menyayangi pasangan kerana Tuhan. Ianya lahir dari hati dan tidak disogok atau dipaksa 

secara lahiriah. Keikhlasan cinta terpancar dari sanubari kepada kelakuan pasangan mempamerkan 

kesetiaan dan keceriaan cinta pasangan. Perasaan sayang terhadap pasangan juga adalah jujur dan tidak 

berpura-pura. Kejujuran dalam berkomunikasi membawa kepada sikap terbuka untuk berkongsi rahsia. 

Malah, terdapat pasangan berkongsi rahsia yang mereka tidak kongsikan dengan orang lain. Islam 

menitikberatkan perkongsian rahsia dan sikap amanah untuk menjaga rahsia suami isteri, terutamanya 

rahsia kelamin. Kebocoran rahsia pasangan bukan hanya mengaibkan dan mengundang fitnah, malah 

ia juga akan mengundang bahaya, contohnya dengan mendedahkan keadaan kewangan pasangan.  

 

Menurut Christiansen (2003) pula, keestiman terdiri daripada dua sikap, iaitu sikap berkorban dan 

kasih sayang abadi. Sikap rela berkorban menunjukkan bahawa pasangan suami isteri rela berkompromi 

dalam hampir semua situasi. Ianya memberi implikasi bahawa kesetiaan kepada pasangan tidak boleh 

dijual beli, malah rela berkorban nyawa demi keselamatan pasangan. Dengan sikap ini, kasih sayang 

abadi dapat dipupuk. Kasih sayang akan terus berkekalan kerana ianya melibatkan pengorbanan dan 

kesetiaan. Sikap berkasih-sayang ini dapat dilihat melalui perbuatan, contohnya kemesraan dalam 

berkomunikasi. Blake (2000) melihat kasih sayang sebagai satu anugerah Tuhan. Ianya bukan 

berasaskan kepura-puraan dan dapat dilihat dengan jelas melalui air muka dan isyarat badan. Malah, 

terdapat juga pasangan yang masih mengekalkan kasih sayang walau pun tidak berkongsi perkahwinan 

lagi. Selain daripada itu, Blake melihat sifat sabar dan bersikap peka sebagai tambahan kepada jenis 

keestimaan, selain daripada sikap rela berkorban dan berkasih sayang. Kesabaran melambangkan 

ketinggian budi pekerti dan sifat tolak ansur di antara suami isteri. Kesabaran adalah darjat yang 

tertinggi yang dicapai  dengan bersifat  rendah diri, sanggup menahan hati, dan rela mengalah demi 

menjaga pendapat-pendapat berbeza. Sabar juga adalah sifat menahan diri daripada percakapan dan 

pertuturan yang boleh menyentuh perasaan pasangan. Bersikap peka terhadap pasangan juga 

keharmonian berkomunikasi, iaitu dengan bersikap mesra dan mengelakkan tindakan yang boleh 

menimbulkan salah faham antara pasangan.  

 

Pengkaji telah pun menganalisis objektif ke-tiga (3) isu ini dengan teliti melalui sorotan kajian yang 

lepas di dalam konteks dalam negeri dan luar negara dengan rujukan dibuat di perpustakaan UTM dan 

perpustakaan sendiri. 

 

Pengkaji juga berpendapat bahawa objektif ke-tiga (3) telah pun tercapai. 

 

3. METODOLOGI KAJIAN 
 

Bab ini menjelaskan objektif pertama (1) iaitu menilai instrumen yang menyukat Corak dan Jenis 

Komunikasi yang sah dan boleh dipercayai dalam kalangan suami isteri di jabatan Pihak Berkuasa 

Tempatan (PBT) Johor Bahru. 

 

Kajian kuantitatif ini melibatkan reka bentuk kajian tinjauan. Kaedah tinjauan dilaksanakan dengan 

menggunakan soal selidik sebagai instrumen utama. Soal-selidik merupakan pengumpulan data 

daripada sekumpulan besar populasi (Campion, 2001). Najib (2009) dan Marguerite (2016) mengatakan 

bahawa soal selidik merupakan salah satu kaedah yang paling popular dalam kalangan penyelidik 

kerana mudah ditadbir selepas dibina dengan baik dan data juga mudah diproses untuk dianalisis.  

 

Konstruk-konstruk kajian dibina oleh pengkaji sendiri. Ianya terdiri daripada beberapa sumber 

utama yang berkaitan dengan corak dan jenis komunikasi, komunikasi dalam Islam, serta jenis dan 

corak keestiman. 13 subkonstruk telah dibina berdasarkan keempat-empat konstruk ini. Jadual 1.0 

menunjukkan pembinaan konstruk dan subkonstruk berdasarkan sumber-sumber seperti yang 

dinyatakan seperti berikut. 

Jadual 1: Corak Komunikasi 

Konstruk Sub-Konstruk Sumber 

Corak Komunikasi 1.Terbuka (T) 

2. Kuat (KK) 

3. Risiko Rendah (RR) 

David Rueben (1997) 

 

Jenis Komunikasi 1. Ikhlas & Jujur (IJ) 

 
Bennett & Rivers (1996) 

2. Dua Hala (DH) Love & Stoney (1998) & 

Robert Blake (2000) 

Jenis Komunikasi 

Akhlak Islam 

1. Faham Syariah dalam  

Aspek Komunikasi Islam (FS) 
Hamka (1976) 

2. Perundangan Islam 

 
Haron Din (1990) 

3.Bab Nikah Kahwin 
Kassim Salleh (1999) 

Corak Keestiman 1. Cinta Ikhlas (CI) 
Gavin Brommel (1996) 

2. Kongsi Rahsia (KR) 

Jenis Keestiman 1.Rela Berkorban Jill Hanna Christiansen 

(2003) 2. Kasih Sayang Abadi 

3. Sabar & Peka Terhadap Pasangan Masing-

Masing (SP) 
Robert Blake (2000) 

 

Setelah item-item dikenal pasti dan kesahan muka dan kandungan dijalankan, soal-selidik ini 

diedarkan kepada 30 orang responden untuk kajian rintis. Keboleh percaayaan instrumen (soal selidik) 

diukur dengan menggunakan kaedah statistik iaitu indeks Alpha-Cronbach yang dihasilkan melalui 

analisis Statistical Package for Social Science (SPSS) versi 16.0 untuk melihat korelasi antara item yang 

satu dengan item yang lain yang setara dengannya dalam suatu konsep. Di samping itu, 

kebolehpercayaan instrumen (soal selidik) juga dilihat berasaskan kebolehpercayaan individual dan 

keboleh percayaan item yang dinilai dengan menggunakan analisis model pengukuran Rasch. Dapatan 

analisis kebolehpercayaan soal selidik adalah seperti Jadual 2.0. 

 

Jadual 2: Nilai Kebolehpercayaan Item dan Individu. 

Konstruk Nilai Alpha Cronbach 

Corak komunikasi Suami Isteri 0.981 

Jenis komunikasi Suami Isteri 0.959 

Jenis hubungan Keestiman Suami Isteri 0.972 

Corak hubungan Keestiman Suami Isteri 0.978 

 

Jadual 2.0 menunjukkan pemboleh ubah keempat-empat pembolehubah mempunyai nilai 

kebolehpercayaan yang sangat tinggi dan melebihi nilai Alpha Cronbach 0.90. Instrumen dinilai 

kebolehpercayaan yang sangat tinggi secara keseluruhan iaitu 0.981.  

 

Populasi kajian ini terdiri daripada 1100 pasangan suami isteri yang beragama Islam, juga 

merupakan staf di Jabatan Pihak Berkuasa Tempatan (PBT), Majlis Bandaraya Johor Bahru. Mengikut 

jadual Krejcie dan Morgan (1970), seramai 400 orang responden (54%) memadai untuk kajian yang 

signifikan.Walau bagaimanapun, penyelidik memilih, Modul Rasch (1980) yang akhirnya hanya 

menetapkan 250 orang responden sahaja yang diperlukan. Daripada 300 keping soal selidik yang telah 

diedarkan hanya 286 soal-selidik sahaja yang dipulangkan.   

Kajian ini dijalankan berpandukan objektif yang berikut: 

i. Mengenalpasti corak dan jenis komunikasi dalam kalangan suami isteri responden 

ii. Mengenal pasti tahap keestiman dalam kalangan suami isteri responden 

iii. Menilai hubungan antara corak dan jenis komunikasi dengan keestiman suami isteri. 

iv. Membina Model Keestiman Suami Isteri Regresi Berganda yang Signifikan berdasarkan Corak 

dan Jenis Komunikasi. 

 

Pengkaji merasakan bahawa objektif pertama (1) telah pun tercapai. 

 

4. DAPATAN KAJIAN DAN PERBINCANGAN 
 

Objektif bab ini adalah seperti berikut: 

 

(4) Menilai hubugan di antara Corak Komunikasi dan Jenis Komunikasi dengan Keestiman suami 

isteri. 

(5) Mengenalpasti perbezaan yang signifikan terhadao Corak Komunikasi, Jenis Komunikasi dan 

Tahap Komunikasi berdasarkan umur, kelayakan akademik dan pekerjaan (perjawatan). 

 

Dapatan kajian ini dibincangkan berpandukan tiga objektif kajian yang telah dinyatakan oleh 

pengkaji.  

 

i. Mengenalpasti corak dan jenis komunikasi dalam kalangan suami isteri responden 

 

Terdapat tiga subkonstruk di bawah konstruk Corak komunikasi Suami Isteri yang diukur iaitu 

Terbuka (T), Komunikasi Kuat (KK), dan Risiko Rendah (RR). 

 

Jadual 3: Corak Komunikasi 

Subkonstruk Logit Min. Skor / Peratus Status 

Terbuka (T) 0.94 71.9% Tertinggi 

Kuat (KK) 0.61 64.7% - 

Risiko Rendah (RR) 0.56 63.6% Terendah 

Keseluruhan 0.64 65.4%  

 

Jadual 3.0 menunjukkan bahawa Corak Komunikasi Terbuka (T) mempunyai skor yang tinggi iaitu 

71.9% berbanding Corak Komunikasi Kuat sebanyak 64.7% dan Risiko Rendah sebanyak 63.6%.  Nilai 

purata kebolehan responden dalam Corak komunikasi Terbuka (T) ialah 0.94 logit, diikuti dengan 

Corak komunikasi Kuat (KK) iaitu 0.61 logit dan Risiko Rendah (RR) 0.56 logit.   

 

Bagi konstruk Jenis Komunikasi pula, tiga subkonstruk yang diukur adalah; Ikhlas dan Jujur (IJ), 

Dua Hala (DH), dan Fahami Syariat (FS).   

 

Jadual 4: Jenis Komunikasi 

Subkonstruk Logit Min. Skor / Peratus Status 

Dua Hala (DH) 0.92 71.5% Tertinggi 

Faham Syariah (FS) 0.81 69.2% - 

Ikhlas & Jujur (IJ) 0.63 65.2% Terendah 

Keseluruhan 0.64 66.8%  

 

Jadual 4.0 menunjukkan bahawa skor tertinggi bagi konstruk Jenis Komunikasi adalah subkonstruk 

Dua Hala iaitu sebanyak 71.5% dengan nilai purata kebolehan 0.92 logit. Purata logit kebolehan yang 

rendah adalah Ikhlas dan Jujur iaitu 0.63 logit bersamaan dengan skor kebarangkalian sebanyak 65.2%. 

Manakala, subkonstruk Faham Syariat ialah 0.81 logit bersamaan dengan 69.2%. Secara 

keseluruhannya, nilai purata kebolehan Jenis Komunikasi adalah 0.64 logit bersamaan dengan skor 

kebarangkalian 66.8%. 

 

Berdasarkan dapatan kajian, purata keseluruhan Corak Komunikasi menunjukkan kebolehan 0.64, 

atau skor kebarangkaian 65.4%. Walaubagaimanapun, konsep komunikasi suami isteri bersifat 

keterbukaan adalah corak komunikasi yang terbaik. Ketiga-tiga konstruk Corak Komunikasi diambil 

dari tulisan David Rueben (1997) selaras dengan penulisan Mohd Nasir (2000) di dalam Rajah Ruang 

Lingkup Akhlak Komunikasi Islam. Penulis lain iaitu Al–Hakimi juga berpendapat bahawa konstruk 

yang diutamakan oleh David Rueben tidak bercanggah dengan penulisan Hasnan (2010) serta penulisan 

Azhar (2008) dan Al-Ghazali (2007). 

 

ii. Mengenal pasti tahap keestiman dalam kalangan suami isteri responden 

 

Keestiman Suami Isteri diukur berdasarkan lima konstruk iaitu; Cinta Ikhlas (CI), Kongsi Rahsia 

(KR), Rela Berkorban (RB), Kasih Sayang Abadi (KSA), dan Sabar dan Peka (SP). 

 

Jadual 5: Tahap Keestiman 

Subkonstruk Logit Min. Skor / Peratus Status 

Rela Berkorban (RB) 1.88 86.7% V (Tertinggi) 

Cinta Ikhlas (CI) 1.22 77.2% IV 

Kongsi Rahsia (KR) 1.20 76.8% III 

Kasih Sayang Abadi (KSA) 1.09 74.8% II 

Sabar & Peka (SP) 1.03 73.6% I (Terendah) 

Keseluruhan 0.97 72.5%  

 

Berdasarkan Jadual 5.0, Rela Berkorban (RB) mempunyai skor kebarangkalian yang tertinggi iaitu 

86.7% dengan kebolehan responden dalam Rela Berkorban (RB) ialah 1.88 logit.  Cinta Ikhlas (CI) dan 

Kongsi Rahsia (KR) mendapat nilai kebolehan yang hampir sama iaitu 1.22 logit dan 1.20 logit 

bersamaan dengan skor kebarangkalian sebanyak 77.2% dan 76.8%. Konstruk Kasih Sayang Abadi 

(KSA) mendapat skor kebarangkalian sebanyak 74.8%, diikuti oleh Sabar & Peka (SP) 73.6%. Secara 

keseluruhannya, kebolehan responden dalam konstruk Keestiman ialah 0.97 logit bersamaan dengan 

skor kebarangkalian sebanyak 72.5%. 

 

Dapatan kajian menunjukkan tidak ada logit yang rendah sekali gus menggambarkan bahawa 

responden kajian ini berkomunikasi baik dengan tumpuan semasa berinteraksi. Suami isteri perlu 

mempamerkan sifat yang lebih agresif, lebih bersosial dalam komunikasi.  

 

iii. Menilai hubungan antara corak dan jenis komunikasi dengan keestiman suami isteri. 

 

Hubungan di antara Corak Komunikasi dan Jenis Komunikasi dengan Keestiman dianalisis 

menggunakan Korelasi Pearson, r. Menurut Cohen (1988), nilai r daripada 0.10 sehingga 0.29 ialah 

kecil, 0.30 hingga 0.49 ialah sederhana, manakala, 0.50 sehingga 1.0 adalah besar.   

 

Jadual 6.0 Hubungan antara Corak Komunikasi dan Jenis Komunikasi dengan Keestiman 

Keestiman Corak Komunikasi Jenis Komunikasi 

Pearson ‘r’ 

* Correlation 
* 0.149 0.056 

* Significant (2 –tailed)  

 

0.012 

P < 0.05 

0.349 

P > 0.05 

N 286 286 

*Korelasi adalah signifikan pada tahap 0.05 (2-tailed) 

 

Berdasarkan Jadual 6.0, terdapat hubungan positif yang lemah dan signifikan antara Corak 

Komunikasi dan Keestiman (r=0.149, n=286, p=0.012). Manakala hubungan di antara Jenis 

Komunikasi dan Keestiman juga sangat lemah dan tidak signifikan (r=0.056, n=286, p= 0.349). Walau 

bagaimana pun, subkonstruk Cinta Ikhlas (CI) dan Kongsi Rahsia (KR) mempunyai  hubungan korelasi 

yang baik (r=0.012, p<0.05), lemah tetapi signifikan. Ini bermakna pasangan suami isteri boleh 

mengaplikasikan subkonstruk ini untuk menjalin kesempurnaan berkomunikasi yang memberi kesan 

kepada keestiman hubungan.  

 

iv. Membina Model Keestiman Suami Isteri Regresi Berganda yang signifikan berdasarkan 

Corak dan Jenis Komunikasi. 

 

Bagi tujuan analisis model ini, kaedah Model Keestiman Regresi Berganda digunakan di mana 

semua pembolehubah tidak bersandar dimasukkan ke dalam analisis sekaligus.   

 

Jadual 6: Model Keestiman Suami Isteri berdasarkan Corak dan Jenis Komunikasi 

Model Sum of Squares df Mean Square F Sig. P Dapatan 

Signifikan 

1 Regressi 6.331 3 3.165 3.397 0.035b p < 0.05 

Lebihan  263.741 283 0.932    

Jumlah 270.072 286     

  

R R2 Adjusted R2 Keseluruhan Signifikan 

p < 0.05 0.153b 0.023 0.17 

a. Pemboleh ubah Bebas: Keestiman (Independent) 

b. Ramalan: (Konstan), Corak_Komunikasi, Jenis Komunikasi (dependent) 

 

Jadual 6.0 menunjukkan bahawa  hasil dapatan keseluruhan Regressi adalah signifikan; R=0.153, 

R2=0.023, Adjusted R2=0.17, F(3,283)=3.397, p=0.035(p=< 0.05). Ini bermaksud, Keestiman dapat 

diramalkan oleh Corak Komunikasi dan Jenis Komunikasi sebanyak 15.3%. Model ini menunjukkan 

Regresi Keestiman yang Signifikan, dan analisis lanjutan yang dijalankan mengenalpasti faktor yang 

menyumbang berdasarkan Pekali Standard, β (Standardized Coefficients, β). Nilai Beta, β menunjukkan 

Corak Komunikasi Keestiman adalah penyumbang terbesar dan signifikan kepada Keestiman Suami 

Isteri iaitu β=0.144, p= 0.016.(p<0.05), manakala, Jenis Komunikasi adalah penyumbang yang tidak 

signifikan kepada Keestiman Suami Isteri, dengan β = 0.037, p = 0.532. (p > 0.05). 

 

Jadual 7.0 Pekali Penyumbang Kepada Keestiman  

Coefficientsa 

Model Keestiman Unstandardized 

Coefficients 

Standardized 

Coefficients 

t Sig. 

B Std. Error Beta 

1 (Constant) 0.719 0.119  6.049 0.000 

Corak_Komunika

si 

0.319 0.131 0.144 2.429 0.016 

Jenis_Komunikasi 0.066 0.106 0.037 .625 0.532 

a. Pemboleh ubah Bebas: Keestiman (Independent) 

b. Ramalan: (Konstan), Corak_Komunikasi, Jenis_Komunikasi (dependent) 

 

Jadual 7.0 menunjukkan faktor yang paling banyak menyumbang kepada Keestiman. Ianya dinilai 

berdasarkan Pekali Standard, β (Standardized Coefficients, β). Nilai Beta, β menunjukan Corak 

Komunikasi penyumbang terbesar dan Signifikan kepada Keestiman, β=0.144, p=<0.016. Manakala, 

Jenis Komunikasi adalah penyumbang yang tidak signifikan iaitu β=0.037, p=>0.532. 

 

Rajah 1.0 berikut menunjukkan Model Keestiman Suami Isteri berdasarkan Corak dan Jenis 

Komunikasi. Pembinaan model ini selaras dengan model David Rueben (1996) di mana beliau 

mengenengahkan keseriusan sifat pasangan suami isteri itu semestinya mempunyai perasaan 

keterbukaan, berkomunikasi dengan sempurna, dan mengambil jalan berisiko rendah. Gavin Brommel 

(1999) pula menegaskan teori beliau, di mana beliau menanamkan sifat manusia yang ikhlas dan jujur, 

dan berkomunikasi timbal balik sesama pasangan.  

 

 
Rajah 1: Model Keestiman Suami Isteri berdasarkan Corak dan Jenis Komunikasi 

 

Pengkaji berpendapat objektif ke-empat (4) Menilai hubungan Corak Komunikasi dan Jenis 

Komunikasi dengan keestiman suami isteri terlaksana. 

 

Objektif ke-lima (5) pula iaitu Mengenalpasti perbezaan yang signifikan terhadap Corak 

Komunikasi, Jenis Komunikasi dan Tahap Komunikasi berdasarkan umur, kelayakan akademik dan 

pekerjaan (perjawatan) dalam bab 4 sudah terjelas dan nyata pencapaiannya. 

 

 

5. KESIMPULAN 
 

Sebagai rujukan bab ini merujuk kepada objektif kajian iaitu: 

 

(6) Membina model Keestiman regresi yang signifikan untuk suami isteri berdasarkan Corak dan Jenis 

komunikasi. 

 

Pengkaji berhasil menyediakan satu model yang dinamakan ‘El-Selju’ untuk memberi kecerahan 

kepada suami isteri yang dahagakan jalan alternatif memperbaiki mutu dan kesejahteraan hidup 

berpasangan sehingga akhir hayat. 

 

Keseluruhan kajian ini mendapati bahawa pasangan suami isteri perlu mengamalkan corak 

komunikasi yang bersifat terbuka, kuat berkomunikasi, dan mengamalkan risiko rendah dalam 

berkomunikasi. Corak komunikasi sebegini dapat mempengaruhi corak keestiman pasangan, 

terutamanya dalam bentuk keikhlasan cinta dan perkongsian rahsia.  

